
Acreditación das competencias dixitais do alumnado

A Resolución do 28 de febreiro de 2024, da Dirección Xeral de Ordenación e Innovación 
Educativa, establece as instrucións para a acreditación das competencias dixitais do 
alumnado  de 4º ESO e 2º de Bacharelato

Niveis de acreditación

• Os niveis de competencias dixitais que se acreditan son: iniciación e intermedio. 
Estes niveis correspóndense cos niveis de aptitude do Marco galego de 
competencias dixitais.
◦ O alumnado que obteña o título de graduada ou graduado en educación 

secundaria obrigatoria recibirá o certificado que acredite o nivel de 
iniciación.

◦ O alumnado matriculado en 4º ESO poderá presentarse a unha proba 
específica co obxectivo de acreditar os coñecementos, habilidades e actitudes 
propias do nivel intermedio. 

◦ O alumnado que titule ou que supere a proba específica recibirá a 

certificación ComDix de nivel iniciación ou de nivel intermedio, 
respectivamente.

◦ A obtención do título de bacharel acredita que a alumna ou o alumno ten os 
coñecementos, habilidades e actitudes das áreas de dominio 1, 2, 3 e 5 
do nivel intermedio descritas no Marco galego de competencias dixitais. 

◦ O alumnado matriculado en 2º de bacharelato poderá presentarse a unha 
proba específica co obxectivo de acreditar os coñecementos, habilidades e 
actitudes propias da área de dominio 4 do nivel intermedio.

◦ O alumnado que alumno obteña o título de bacharel e ademais supere a proba 
específica da área de dominio 4 do nivel intermedio, recibirá a certificación 
ComDix que acredita o nivel intermedio.

• O documento de acreditación terá unha validez de cinco anos a partir da data da 
proposta de título da alumna ou o alumno ou da realización da proba específica.

Requisitos

O alumnado que desexe participar nas probas específicas deberá cumprir os seguintes 
requisitos:
a) Estar matriculado en 4º de educación secundaria obrigatoria para presentarse á proba 
específica que acredita as competencias dixitais de nivel intermedio. 
b) Estar matriculado en 2º de bacharelato para presentarse á proba específica que 
acredita a área de dominio 4 de competencias dixitais de nivel intermedio. 

Inscrición

O alumnado de 4º ESO ou de 2º de bacharelato que desexe realizar a proba específica 
solicitará a súa inscrición empregando o modelo establecido e que está na conserxería do
centro e que deberá entregar debidamente cumprimentado nas oficinas antes das 12:30 
do día 15 de marzo de 2024.



Calendario

As convocatorias de probas específicas realizaranse consonte ao seguinte calendario: 
a) A proba específica que acredita a área de dominio 4 de nivel intermedio realizarase 
durante o mes de abril.  
b) A proba específica que acredita o nivel intermedio realizarase durante o mes de maio. 
2. As probas realizaranse nos centros docentes

Características das probas

A alumna ou o alumno debe responder nun tempo máximo de 90 minutos un total de 60 
preguntas de diferente complexidade e tipoloxía referidas a cada unha das cinco áreas de
dominio (12 preguntas por cada área). Para superar a proba específica de nivel 
intermedio deberase responder correctamente a un 70% do total de preguntas, sendo 
necesario obter un mínimo do 60% de respostas correctas en cada unha das cinco áreas. 
A proba específica para acreditar a área de dominio 4, Seguridade e privacidade, 
axustarase á definición de dita área no nivel Intermedio no Marco galego de competencias
dixitais (https://competenciasdixitais.xunta.gal/areas.html). A alumna ou o alumno debe 
responder nun tempo máximo de 20 minutos un total de 12 preguntas de diferente 
complexidade e tipoloxía. A proba específica da área de dominio 4 do nivel intermedio 
considerarase superada ao responder correctamente ao 60% das preguntas. 

Demo da proba de acreditación
https://certificacion-competenciasdixitais.xunta.gal/gl/demo/examen/3536/pregunta/1/
popup

Resolución
https://www.edu.xunta.gal/portal/node/42513

